
«ՆԱԽԱԴՊՐՈՑԱԿԱՆ, ՀԱՆՐԱԿՐԹԱԿԱՆ, ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՂԵԿԱՎԱՐՄԱՆ ԻՐԱՎՈՒՆՔԻ ՀԱՎԱՍՏԱԳՐԻ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ և ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ

Իրավական ակտի անհրաժեշտությունը (նպատակը)
   «Կրթության մասին» օրենքում լրացումներ և փոփոխություններ կատարելու մասին» օրենքի կիրարկումն ապահովող միջոցառումների ցանկը հաստատելու մասին ՀՀ Վարչապետի N 632-Ա որոշման հավելվածի 5-րդ կետով նախատեսվել է ««Նախադպրոցական, հանրակրթական, մասնագիտական ուսումնական հաստատությունների ղեկավարման իրավունքի հավաստագրի տրամադրման կարգը սահմանելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի հաստատում, որը բխում է «Կրթության մասին» օրենքի 37-րդ հոդվածի 12.2) կետով սահմանված լիազորող նորմից նախադպրոցական, հանրակրթական, մասնագիտական ուսումնական հաստատությունների ղեկավարման իրավունքի հավաստագրի տրամադրման կարգը հաստատելու վերաբերյալ, ինչպես նաև օրենքի 40.1. հոդվածի 1-ին կետով սահմանված որակավորման միասնական պահանջից:

Կարգավորման հարաբերությունների ներկա վիճակը և առկա խնդիրները
[bookmark: _GoBack]Ներկայում նախադպրոցական, հանրակրթական և մասնագիտական ուսումնական հաստատությունների ղեկավարման իրավունքի հավաստագրերի տրամադրումն իրականացվում է տարբեր իրավական ակտերով սահմանված ընթացակարգերով:
Հիմք ընդունելով այն հանգամանքը, որ «Կրթության մասին» օրենքի 40.1. հոդվածի 1-ին կետով սահմանված է որակավորման միասնական պահանջ և միասկանան հավաստագրման գործընթացի սահմանման անհրաժեշտություն է առաջացել, սույն նախագծով առաջարկվում է սահմանել նախադպրոցական, հանրակրթական և մասնագիտական ուսումնական հաստատությունների ղեկավարման իրավունքի հավաստագրի տրամադրման միասնական կարգը, ինչպես նաև կարգավորել հավաստագրման, բողոքարկման և հավաստագրի գործողության դադարեցման հետ կապված իրավահարաբերությունները։
Սահմանվում է, որ հավակնորդը կարող է դիմել նախադպրոցական, հանրակրթական, մասնագիտական ուսումնական հաստատությունների առանձին հավաստագրերի, որևէ երկու տեսակի հաստատության հավաստագրերի կամ բոլոր երեք տեսակների (այսուհետև՝ միասնական) հավաստագրերի թեստավորման մասնակցության համար: Միասնական հավաստագրումը հավակնորդին հնարավորություն է տալիս մասնակցելու նախադպրոցական, հանրակրթական, մասնագիտական ուսումնական հաստատությունների միավորմամբ գործող հաստատության տնօրենի թափուր տեղի մրցույթին: Նախադպրոցական, հանրակրթական, մասնագիտական ուսումնական հաստատությունների միավորմամբ գործող հաստատության տնօրենի թափուր տեղի մրցույթին կարող է մասնակցել նաև երեք ոլորտների առանձին հավաստագիր ունեցող անձը:
Հավաստագրմանը մասնակցելու համար փաստաթղթերի ներկայացումն ու թեստավորումն իրականացվում է էլեկտրոնային եղանակով: 
Միաժամանակ մեկից ավել տեսակի հաստատությունների համար դիմած լինելու դեպքում հավակնորդը ստանում է այն հաստատության ղեկավարման իրավունք, որի ոլորտից ներկայացվող հարցերի ճիշտ պատասխանները նվազագույնը 90 % է:
Միաժամանակ, նախագծով կարգավորվում են հավաստագրման գործընթացի բոլոր փուլերը՝ սկսած փաստաթղթերի ընդունումից մինչև արդյունքների ամփոփում և բողոքարկում, ինչպես նաև սահմանվում են հանձնաժողովի ձևավորման և գործունեության հստակ կանոններ։
Նախագծի ընդունումը բխում է «Կրթության մասին» օրենքի պահանջներից և ուղղված է կրթության ոլորտում կառավարման որակի բարձրացմանը, ինչպես նաև կրթական հաստատությունների արդյունավետ գործունեության ապահովմանը։

Իրավական ակտի կիրառման դեպքում ակնկալվող արդյունքը
Նախագծի ընդունման արդյունքում ակնկալվում է ունենալ նախադպրոցական, հանրակրթական, մասնագիտական ուսումնական հաստատությունների ղեկավարման իրավունքի հավաստագրի տրամադրման հստակ, միասնական ընթացակարգ և նպաստել կրթության համակարգի կառավարման արդյունավետության բարձրացմանը:

4․ Իրավական ակտի մշակման գործընթացում ներգրավված ինստիտուտները, անձինք
ՀՀ կրթության, գիտության, մշակույթի և սպորտի նախարարություն:

5․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Նախադպրոցական, հանրակրթական, մասնագիտական ուսումնական հաստատությունների ղեկավարման իրավունքի հավաստագրի տրամադրման կարգը սահմանելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունումը չի նախատեսում պետական բյուջեի ծախսերի ավելացում: 

   «Նախադպրոցական, հանրակրթական, մասնագիտական ուսումնական հաստատությունների ղեկավարման իրավունքի հավաստագրի տրամադրման կարգը սահմանելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ այլ իրավական ակտերում փոփոխություն կատարելու անհրաժեշտությունը բացակայում է:

